
	1. Ֆինանսների նախարարություն
	10.06.2022թ.

	
	N 034/35522 -2022

	1. Նախագծով նախատեսվում է նշված գումարը հատկացնել ՀՀ պետական բյուջեով ՀՀ վարչապետի աշխատակազմի կողմից իրականացվող 1213 ծրագրի 11001 միջոցառման գծով նախատեսվող ՀՀ առողջապահության և աշխատանքի տեսչական մարմնի պահպանման ընթացիկ ծախսերին՝ բյուջետային ծախսերի տնտեսագիտական դասակարգման «Շենքերի և կառույցների ընթացիկ նորոգում և պահպանում» հոդվածով (որպես ընթացիկ նորոգման աշխատանքների համար հատկացվող գումար): Այս կապակցությամբ հայտնում ենք, որ Նախագծին կից ներկայացված աշխատանքների նախագծա-նախահաշվային փաստաթղթերի, վերջիններիս փորձագիտական դրական եզրակացության, ինչպես նաև ծավալաթերթ-նախահաշվի համաձայն, աշխատանքներն իրենց բնույթով հանդիսանում են կապիտալ: Հետևաբար, նշված նպատակի համար գումարը պետք է նախատեսել բյուջետային ծախսերի տնտեսագիտական դասակարգման «Շենքերի և շինությունների կապիտալ վերանորոգում» հոդվածով՝ նշված ծախսը ձևակերպելով որպես ՀՀ պետական բյուջեի 1213 ծրագրի «31»-ով սկսվող հերթական դասիչով նոր միջոցառում, համապատասխանաբար շարադրելով միջոցառման անվանումը, նկարագրությունը, տեսակը և արդյունքային ցուցանիշները, ինչպես նաև համապատասխան ճշտումներն արտացոլել Նախագծի բոլոր հավելվածներում, Նախագծի հավելվածները լրացնել կապիտալ ծախսերի գծով լրացումներն արտացոլող համապատասխան հավելվածներով:
2. Նախագծի 2-րդ կետով նախատեսվում է վերանորոգման աշխատանքների նախագծա-նախահաշվային նախագծով նախատեսված գումարի 1.5%-ը հատկացնել ՀՀ քաղաքաշինության կոմիտեին տեխնիկական հսկողության, իսկ 0.6%-ը՝ հեղինակային հսկողություն ծառայությունների ձեռք բերման նպատակով: Ընդ որում հիշյալ ֆինասական հատկացումները արտացոլված չեն նախագծի հավելվածներում:
Հաշվի առնելով, որ նշված գումարները անհրաժեշտ է հատկացնել ՀՀ քաղաքաշինության կոմիտեին, առաջարկում ենք Նախագծից հանել 2-րդ կետը, նշված գումարի հատկացումը արտացոլել Նախագծի հավելվածներում՝ նույն միջոցառման գծով որպես կատարող նշելով ՀՀ քաղաքաշինության կոմիտեն, ինչպես նաև ճշտելով ՀՀ կառավարության պահուստային ֆոնդից հատկացվելիք ընդամենը գումարի չափը: Այս կապակցությամբ առաջարկում ենք նաև նախագիծը ներկայացնել ՀՀ քաղաքաշինության կոմիտեի համաձայնեցմանը:
 Նախագծի 5-րդ Հավելվածում անհրաժեշտ է տարանջատել վերոհիշյալ տեխնիկական և հեղինակային հսկողության ծառայությունների ձեռքբերման գումարները՝ նշելով համապատասխան գնման առարկաները իրենց ԳՄԱ կոդերով: Միաժամանակ, առաջարկում ենք նախագծի հաստատմանը զուգահեռ «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի կիրառմամբ նախաձեռնել վերջիններիս մրցակցային եղանակով ձեռքբերման ընթացակարգեր: 
Նախագծում առաջարկում ենք հետևյալ խմբագրական շտկումները՝
- Նախագծի վերնագրից հանել «Հայաստանի Հանրապետության վարչապետի աշխատակազմին գումար հատկացնելու մասին» բառերը,
- վերանայել Նախագծի 5-րդ Հավելվածի գնումների պլանում ներառված 45461100 «շենքերի, շինությունների ընթացիկ նորոգման աշխատանքներ» ԳՄԱ կոդով գնման առարկայի ձևակերպումը՝ հաշվի առնելով վերանորոգման աշխատանքների կապիտալ բնույթը, նշել հերթական համարակալման թիվը, ինչպես նաև «ԲԱ» գնման ձևը փոխարինել «ԲՄ» գնման ձևով:
Ընդհանուր առմամբ, ՀՀ կառավարության պահուստային ֆոնդը որպես ֆինանսավորման աղբյուր դիտարկելիս, առաջարկում ենք պահուստային ֆոնդից գումարների հատկացման հարցը քննարկել և որոշում ընդունել համապատասխան նախարարական կոմիտեներում:

	1.Ընդունվել է 
Նախագծում կատարվել է համապատասխան փոփոխությունը, մասնավորապես՝ «4251» «Շենքերի և կառույցների ընթացիկ նորոգում և պահպանում» բառերը փոխարինվել են «5113» շենքերի և  շինությունների կապիտալ վերանորոգում»,  իսկ Նախագծի հավելվածները լրացվել են կապիտալ ծախսերի գծով լրացումներ արտացոլող համապատասխան հավելվածներով:













2. Ընդունվել է.
1.Նախագծի հավելվածները լրամշակվել են և նշված են յուրաքանչյուրի համար հատկացված ֆինանսական հատկացումները: 



2.Նախագիծը ներկայացվել է Քաղաքաշինության կոմիտեի կարծիքին:






3.Նախագծի 7-րդ Հավելվածով ներկայացվել է տեխնիկական և հեղինակային հսկողության ծառայությունների ձեռքբերման գումարները՝ համապատասխան գնման առարկաները իրենց ԳՄԱ կոդերով:




4.Նախագծում կատարվել է համապատասխան փոփոխությունը: 







		Քաղաքաշինության կոմիտե  
	20.06.2022թ.

	
	N 027/37568-2022 

	Հայտնում եմ, որ ներկա պահին ՀՀ քաղաքաշինության կոմիտեի պատվիրատվությամբ իրականացվում են մեծածավալ շինարարական ծրագրեր և ելնելով ծանրաբեռնվածությունից՝ նշված օբյեկտի վերանորոգման աշխատանքների նկատմամբ տեխնիկական և հեղինակային հսկողության ծառայութունների համակարգումն իրականացնելը իրատեսական չէ։
Միևնույն ժամանակ հայտնում եմ, որ համաձայն Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի IV գլխի 19-րդ կետի 2-րդ ենթակետի՝ շինարարական ծրագրերի իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացվում են շինարարության ոլորտում Հայաստանի Հանրապետության կառավարության քաղաքականությունը մշակող և իրականացնող մարմնի՝ ՀՀ քաղաքաշինության կոմիտեի կողմից։ Մինչդեռ նշված օբյեկտի նախագծանախահաշվային փաստաթղթերի մշակման աշխատանքներն իրականացվել են այլ պատվիրատուի կողմից։ 
Ուստի առաջարկում եմ որոշման նախագծով նախատեսված օբյեկտի տեխնիկական և հեղինակային հսկողության ծառայությունների ձեռքբերման գործառույթները և նախատեսված ֆինանսական միջոցները հատկացնել ծրագրի հիմնական պատվիրատուին։
	1.Ընդունվել է: 
Նախագծում կատարվել է համապատասխան փոփոխություն:




